
   BOSNA I HERCEGOVINA 
PARLAMENTARNA SKUPŠTINA 
    PREDSTAVNIČKI DOM 
Broj: 01-02-117/99. 
Datum: 27.07.1999.g. 
 
 

Z A P I S N I K 
sa 8. sjednice Predstavničkog doma Parlamentarne skupštine 

Bosne i Hercegovine, održane 27. 07. 1999. godine 
 
 
 Osma sjednica Predstavničkog doma Parlamentarne skupštine BiH 
počela je sa radom u 14,50 sati, poslije završetka zajedničke sjednice oba 
doma. 
 Sjednici je prisustvovalo 30 poslanika (18 iz Federacije i 12 iz 
Republike Srpske). Odsustvovali su Edhem Bičakčić, Nedžad Branković, 
Alma Čolo, Mediha Filipović, Safet Oručević, Bogić Bogićević, Ivo 
Mijačević, Suada Muminagić, Pero Skopljak, Ljubomir Zovko,  
Abdurahman Malkić i Branko Dokić. 
 Na početku sjednice predsjedavajući mr Mirko Banjac je napomenuo 
da će se ubuduće voditi stroga evidencija o prisustvu poslanika sjednicama i 
o napuštanju sjednica i da će se obavještavati nadležni organi o 
neopravdanom odsustvovanju i ponašanju poslanika. Zatim je za sjednicu 
predložio dnevni red. 
 O prijedlogu dnevnog reda nije bilo diskusije, pa je za 8. sjednicu 
Predstavničkog doma usvojen sljedeći 
 
 

D N E V N I   R E D: 
 
1. Prijedlog zakona o vazduhoplovstvu BiH, 
2. Davanje saglasnsoti na ratifikaciju Sporazuma između Švajcarskog 

federalnog vijeća i Savjeta ministara BiH, koji se odnosi na redovni 
vazdušni saobraćaj, 

3. Zakon o državljanstvu BiH, 
4. Prijedlog zakona o administrativnim taksama, 
5. Razmatranje Godišnjeg izvještaja Centralne banke BiH za 1998.godinu i 
6. Poslanička pitanja. 

Ad – 1: Priejdlog zakona o vazduhoplovstvu BiH 
 
 Povodom Prijedloga zakona diskutovao je poslanik Nikola Špirić, koji 
je, pored ostalog, rekao da predloženi zakon izlazi iz okvira Dejtonskog 
mirovnog sporazuma, jer je čl. 3.tač. 1. alineja j) regulisano da je samo 
pitanje kontrole vazdušnog saobraćaja u nadležnosti institucija BiH, dok su 
sva druga ptianja iz  ovog domena u nadležnosti entiteta. Rekao je da će on, i 
pored toga, glasati za Zakon  pošto su entiteti smogli snage da se dogovore o 
tome, iako je upozoravno da se Zakonom određene nadležnosti entiteta 
prenose na Bosnu i Hercegovinu.  
 Poslije diskusije g. Špirića Predstavnički dom je usvojio Zakon o 
vazduhoplovstvu BiH. Za Zakon je glasalo 25 poslanika (16 iz Fedracije i 6 
iz Republike Srpske), jedan je glasao protiv, a 2 su se uzdržali od glasanja. 
 
Ad – 2:  Davanje saglasnosti za ratifikaciju Sporazuma između 
              Švajcarskog  federalnog vijeća i Vijeća  ministara BiH, 
              koji se odnosi na redovni vazdušni saobračaj  
 
 Povodom ove tačke nije bilo diskusije. 
 Sa 27 glasova za (bez protiv i uzdržanih) Predstavnički dom je dao 
saglasnost za ratifikaciju Sporazuma između Švajcarskog federalnog vijeća i 
Vijeća  ministara BiH, koji se odnosi na redovni vazdušni saobraćaj. 
 
Ad - 3: Zakon o državljanstvu BiH 
 
 Predsjedavajući je napomenuo da je Zakon bio na komisijskom 
usaglašavanju i da nije postignuta saglasnost. Zatim je stavio Zakon na 
izjašnjavanje. 
 Za Zakon je glasalo 17 poslanika, jedan je glasao protiv i 10 se 
uzdržalo. 
 Prilikom glasanja po entitetima za Zakon su glasali svi pristni 
poslanici iz Federacije, dok se većina od prisutnih poslanika iz RS uzdržala. 
 Predsjedavajući je konstatovao da je Zakon o državljanstvu BiH 
usvojen. 
 U okviru ove tačke dnevnog reda, na prijedlog poslanika Vita Rakića, 
usvojen je sljedeći 
 

Z A K LJ U Č A K 
 
 Predstavnički dom parlamentarne skupštine BiH predlaže 
Predsjedništvu Bosne i Hercegovine da, u skaldu sa Ustavom BiH i 
Zakonom o državljanstvu BiH, intenzivira aktivnosti na pripremi platforme 

za sklapanje bilateralnog ugovora sa Republikom Hrvatskom o dvojnom 
državljanstu, a po uspostavljanu diplomatskih odnosa intenzivira priremu 
platforme o sklapanju bilateralnog ugovora o dvojnom državljanstvu sa 
Saveznom Republikom Jugoslavijom. 
 
 Za zaključak je glasalo 26 poslanika, a 2 su bili uzdržani. 
 
Ad – 4: Priejdlog zakona o administrativnim taksama 
 
 Predsjedavajući mr Mirko Banjac je napomenuo da je i ovaj zakon bio 
na usaglašavanju i da nije dobio saglasnost na Komisiji Kolegija. 
 Izjašnjavajući se o Prijedlogu zakona, 16 poslanika je glasalo za 
Prijedlog, što predstavlja većinu prisutnih poslanika. 
 Međutim, prilikom izjašnjavanja po entitetima, 10 poslanika iz RS je 
glasalo protiv, što je više od dvije trećine poslanika iz entiteta. 
 Predsjedavajući je konstatovao da Prijedlog zakona o adminsitrativnim 
taksama nije usvojen. 
 Poslije glasanja o Prijedlogu zakona o administrativnim taksama 
diskutovali su Nikola Špirić, Neven Tomić i  Rasim Kadić. 
  
Ad – 5: Razmatranje Godišnjeg izvještaja Centralne 
             banke BiH za 1998. godinu 
 
 U raspravi povodom ove tačke dnevnog reda učestvovali su Ivo 
Divković, Nikola Špirić, Sejfudin Tokić, Tarik Čaršimanović, Rasim Kadić, 
Mirko Banjac i Zlatko Lagumdžija.  
 Poslije diskusije i replika predsjedavajući je konstatovao da je 
Predstavnički dom primio k znanju Godišnji izvjetšaj Centralne banke BiH 
za 1998. godinu., a nadležnim organima će se staviti na raspolaganje tekst 
magnetofonskog snimka rasprave o ovoj tački dnevnog reda.  
 Zatim je predsjedavajući dao na glasanje zaključke predložene u 
raspravi povodom ove tačke, prema redosljedu kako su predlagani. 
 Prijedlog zaključka g. Sejfudina Tokića je glasio: 
 Predstavnički dom Parlamentarne skupštine  BiH traži od nadležnih 
institucija da preispitaju poziciju člana Upravnog odbora Centralne banke 
BiH g. Omićevića i viceguvernera Backovića u vezi afere Prondej-banke i u 
vezi pokrenute istrage i krivične prijave vezane za zloupotrebe položaja i 
odgovornosti ovih funkcionera.  
 Za prijedlog zaključka glasalo je 14 poslanika, a 12 se uzdržalo. 
Glasajući po entitetima 6 poslanika iz Federacije je glasalo za, a iz RS 8. 
Prema tome, zaključak nije dobio entietsku većinu iz Federacije. 

 Predsjedavajući je konstatovo da prijedlog zaključka nije usvojen i da 
ide na usaglašavanje. 
 G. Tarik Čaršimanović je predložio zaključak sljedeće sadržine: 
 Predstavnički dom Parlamentarne skupštine BiH predlaže svim 
institucijama BiH i entiteta da do kraja septembra ove godine preduzmu sve 
aktivnosti da konveritbilna marka bude jedino platežno sredstvo u BiH. 
 Za prijedlog zaključka glasalo je 11 poslanika, pa dalje glasanje nije ni 
sprovedeno jer zaključak  nije dobio većinu.  
 
 Poslanik Zlatko Lagumdžija predložio je zaključak koji glasi: 
 Predstavnički dom Parlamentarne skupštine BiH traži da mu se 
podnese informacija o prekršajima po računima Narodne banke BiH, 
odnosno Centralne banke BiH i mjerama za njihovo prravno i finansijsko 
sankcionisanje, definisanih u Poglavlju II.1. Godišnjeg izvještaja CBBiH za 
1998. godinu.  
 U toku glasanja gospodin Lagumdžija je s mjesta zatražio pojedinačno 
izjašnjavanje, pa je predsjedavajući taj prijedlog stavio na glasanje. Prijedlog 
da se  poslanici pojedinačno izajsne prozivkom nije dobio većinu, pa je 
glasanje ipak obavljeno aklamacijom. 
 Za predloženi zaključak glasalo je 16 poslanika, a 11 se uzdržalo. 
 Glasajući po entitetima prijedlog zaključka nije dobio entitetsku 
većinu iz Federacije. 
 Predsjedavajući mr. Mirko Banjac je konstatovao da prijedlog 
zaključka ide na usaglašavanje.  
 Poslije glasanja o prednjim prijedlozima zaključaka za riječ se javio 
poslanik Rasim Kadić i sugerisao da kao radni zaključak Doma bude da se 
ubuduće prijedlozi zaključaka po određenim  tačkama dnevnog reda 
dostavljaju u pisanoj formi predsjedavajućem, odnosno Sekretarijatu u 
pogodno vrijeme, kao i to da Kolegij na bolji način organizuje brojanje 
prilikom glasanja. 
 Predsjedavajući  je podržao sugestije g. Kadića.  
 Povodom prigovora da se o svemu ne glasa entitetski, predsjedavajući 
je napomenuo da taj prigovor nije argumentovan, jer je Privremenim 
poslovnikom određeno da se sve odluke donose većinom glasova poslanika 
koji su prisutni i glasaju, a da će se maksimalno nastojati da ta većina 
uključuje bar jednu trećinu glasova poslanika svakog entiteta (čl. 7.tač. 2. i 
2a) Privremenog poslovnika).  
 Ovim je predsjedavajući zaključio 5. tačku dnevnog reda. 

Ad -  6: Poslanička pitanja 
 
 Poslanička pitanja postavili su sljedeći poslanici: 
 
 Sejfudin Tokić  je postavio zahtjev da se za jednu od narednih 
sjednica dostavi informacija o utrošku sredstava i izvorima sredstava vezano 
za finansiranje Samita Pakta o stabilnosti za Jugoistočnu Evropu.  
 Mirko Banjac je postavio pitanje  - šta je sa projektom daljnje obnove 
zgrade na Marijin Dvoru, odnosno šta je sa obnovom zgrade bišeg Izvršnog 
vijeća odnosno Vlade Bosne i Hercegovine? 
 Zlatko Lagumdžija je zatražio od Vijeća  ministara BiH da dostavi 
informaciju o kojim se prekršajima na računima Narodne banke BiH radilo 
1998. godine i o kakvim se radi protokolima kojim je potpisano 
sankcionisanje postojećeg stanja nelikvidnosti odnosno nepostojanja novca u 
Narodnoj odnosno Centralnoj banci  Bosne i Hercegovine? 
 
 Halid Genjac je napomenuo da je bilo nesporazuma oko teksta 
Zakona o vazduholovstvu BiH, pa je predložio da se sačini  prevod sa 
engleske verzije koja je mjerodavna.  
 Pošto je iscrpljena lista prijavljenih u okviru ove tačke dnevnog reda, 
predsjedavajući mr Mirko Banjac je zaključio 8. sjednicu Predstavničkog 
doma. Sjednica je završena u 16,15 sati.   
 Sastavni dio ovog zapisnika je magnetofonski snimak 8. sjednice 
Predstavničkog doma. 
 
 
          PREDSJEDAVAJUĆI 
             PREDSTAVNIČKOG DOMA 
            Mr Mirko Banjac 

